
 

 

USAID feston Ditën e Tokës duke organizuar “Fshat global për 
riciklim” në zemrën e Shkupit  
 
Të dielën, më 20 prill 2008, Projekti i USAID-it për riciklim të plastikës, së bashku me 
Qytetin e Shkupit, Ministrinë e mjedisit dhe planifikimit hapësinor dhe partnerët tjerë, 
festuan Ditën e Tokës duke organizuar një festival në të hapur në sheshin e qytetit të 
Shkupit. Shou katër orësh tërhoqi pothuajse 10 000 njerëz dhe prezantoi shfaqje nga 
teatri i fëmijëve, grupe vallëzuese dhe muzikore, këngëtarë të njohur, klounë dhe 
argëtues. Aktivitetet e “Fshatit global për riciklim” ishin të organizuara rreth temës 
kryesore – riciklimit të plastikës.  
 
Zëvendës Drejtori i Misionit të ShBA-ve Tomas Navratil, së bashku me kryetarin e 
Komunës së Shkupit, Trifun Kostovski dhe Ministrin e mjedisit Xhelil Bajrami, iu drejtuan 
audiencës së shumëllojshme të studentëve, prindërve, partnerëve të projektit dhe 
zyrtarëve qeveritar për rëndësinë e riciklimit të mbeturinave të plastikës për gjeneratat e 
tanishme dhe të ardhshme të Maqedonisë. Projekti për riciklim të plastikës me vlerë prej 
1.2 milion dollarë punon me pushtetin vendor, kompanitë publike dhe private, dhe 
shkollat për të ngritur vetëdijen për mbrojtje të mjedisit dhe për ndërtim të 
partneriteteve për një program të qëndrueshëm gjithëkombëtar për riciklim. Rezultatet 
e para janë mbresëlënëse – sasia e shisheve të grumbulluara u dyfishua prej 1500 ton 
në v. 2006 deri në 3000 në v. 2007. Eksporti i nxjerrë nga shishet e zbrazura apo të 
përpunuara arrijnë në afro 1.6 milion dollarë, ndërsa punësimi në industrinë e riciklimit 
është rritur për 60% nga viti 2006 deri në vitin 2007. Kjo është vetëm fillimi. Projekti tani po 
hyn në fazën e dytë, duke u zgjeruar nga katër në tetë komuna, me qëllimin 
përfundimtar për të arritur 12 komuna anembanë Maqedonisë.  
 
Ndoshta, shenja më inkurajuese që mbrojtja e ambientit po rrënjëzohet në Maqedoni 
është roli dhe entuziazmi i fëmijëve. Projekti promovon Klubet e riciklimit në shkollat 
fillore, ku nxënësit organizojnë aksione për pastrim të lagjeve, ngjarje të bashkësisë dhe 
programe të tjera për arritur dhe arsimuar moshatarët e tyre, fqinjët dhe familjet për 
riciklim. Anëtarët e Klubeve për riciklim erdhën në Festivalin me rastin e Ditës së Tokës 
nga e gjithë Maqedonia për të prezantuar aktivitetet e tyre, të ndarë sukseset dhe 
inspiruar nxënësit tjerë për të hapur klube të riciklimit në shkollat e tyre. Entuziazmi dhe 
shqetësimi i fëmijëve ishte ngjitës, si edhe kreativiteti i tyre gjatë shfaqjeve dhe garave 
të shumta. Gjatë ngjarjes, Z-ri Navratil dhe familja e tij ia dhuruan fitueses së Çmimit të 
Afishit për Riciklim të plastikës Margarita Bobaroska një çek në vlerë prej 12 000 MKD (të 
sponsoruar nga Ohridska Banka).  
 
Ngjarja u mbulua gjerësisht nga mediat dhe ishte në faqen e parë të gazetës së madhe 
nacionale ditore Dnevnik. 


